
Umsðgn um frumvarp til laga um breyting á lögum nr. 88/1991, um aukatekjur 
ríkissjóðs, með síðari breytingum - 234. mál.

Ríkisskattstjóri heíur þann 23. nóvember 2007 móttekið bréf yðar dagsett 22. sama mánaðar 
þar sem óskað er eftir umsögn embættisins um frumvarp til laga um breyting á lögum nr. 
88/1991, um aukatekjur ríkissjóðs.

Með frumvarpinu eru lagðar til breytingar á 11. og 14. gr. laga nr. 88/1991, um aukatekjur 
ríkissjóðs. Lúta breytingar á 11. gr. m.a. að því að fella niður 2. tölul. greinarinnar þar sem 
kveðið er á um árlegt efitirlitsgjald alþjóðlegs viðskiptafélags sem og að lagfæra aðra töluliði 
til samræmis við þær lagabreytingar sem átt hafa sér stað á undanfömum árum. Þá er lagt til 
að gjald fyrir vegabréfsáritanir verði hækkað úr kr. 3.000 í kr. 5.200. Gert er ráð fyrir því að 
lögin taki gildi þegar í stað fyrir utan a-lið 1. gr. og a-lið 2. gr. sem öðlist gildi 1. janúar 2008. 
í athugasemdum með frumvarpinu kemur fram að Fjármálaeftirlitið hafí lagt til að gerðar 
yrðu breytingar á 11. gr og að hækkun gjalds fyrir vegabréfsáritanir væri vegna ákvörðunar 
Evrópuráðsins frá 1. júní 2006.

Samkvæmt frumvarpinu er gert ráð fyrir að ákvæði laganna um árlegt eflirlitsgjald alþjóðlegs 
viðskiptafélags falli niður frá og með 1. janúar 2008. Er það í samræmi við ákvæði 2. gr. laga 
nr. 133/2003, sem kveður á um að lög um alþjóðleg viðskiptafélög, nr. 31/1999, falli niður 1. 
janúar 2008.

Ríkisskattstjóri telur ekki ástæðu til að gera athugasemdir við frumvarpið á þessu stigi.

Virðingarfyllst 
f. h. ríkisskattstjóra

